
YOSH AVLODNING 
MILLIY TARBIYASINI 
SHAKLLANTIRISHDA 
XALQ PEDAGOGIKASINING 
PEDAGOGIK-PSIXOLOGIK 
MEXANIZMLARI
O. K. Kadambayeva 
Toshkent xalqaro moliyaviy boshqaruv va texnologiyalar
universiteti magistranti

Annotatsiya: Yosh avlodning milliy tarbiyasini shakllantirishda xalq pedagogikasining o‘rni, ahamiyati hamda uning pe
dagogik-psixologik mexanizmlari ilmiy-nazariy jihatdan tahlil etiladi. Xalq pedagogikasida mujassam bo‘lgan milliy qadri-
yatlar, urf-odatlar, an’analar va og‘zaki ijod namunalari orqali shaxs ma’naviyatini yuksaltirish, milliy o‘zlikni anglash, 
vatanparvarlik va axloqiy fazilatlarni rivojlantirish masalalari yoritiladi. Shuningdek, ta’lim-tarbiya jarayonida milliy me
rosdan samarali foydalanishning psixologik asoslari hamda yoshlar ongida milliy g‘urur va ma’naviy barkamollikni shakl-
lantirish mexanizmlari ochib beriladi.

Kalit so‘zlar: milliy tarbiya, xalq pedagogikasi, pedagogik mexanizm, psixologik mexanizm, ma’naviyat, milliy qadriyatlar, 
urf-odatlar, an’analar, yosh avlod, shaxs kamoloti, vatanparvarlik, milliy ong.
Abstract: A scientific and theoretical analysis is presented of the role and significance of folk pedagogy in shaping the 
national upbringing of the younger generation, as well as its pedagogical and psychological mechanisms. The impor-
tance of national values, customs, traditions, and examples of oral folklore embodied in folk pedagogy in enhancing an 
individual’s spiritual development is highlighted. The formation of national identity, patriotism, and high moral qualities in 
youth through these means is also examined. Furthermore, the psychological foundations for the effective use of national 
heritage in the educational process, as well as the mechanisms for fostering national pride and spiritual maturity among 
young people, are revealed.

Key words: national upbringing, folk pedagogy, pedagogical mechanism, psychological mechanism, spirituality, national 
values, customs, traditions, younger generation, personal development, patriotism, national identity.
Аннотация: Научно-теоретически анализируются роль и значение народной педагогики в формировании наци-
онального воспитания молодого поколения, а также её педагогико-психологические механизмы. Раскрывается 
значение национальных ценностей, обычаев, традиций и образцов устного народного творчества, воплощённых 
в народной педагогике, в повышении духовности личности. Также рассматриваются вопросы формирования у 
молодёжи национального самосознания, чувства патриотизма и высоких нравственных качеств на основе данных 
средств. Освещаются психологические основы эффективного использования национального наследия в образо-
вательном процессе, а также механизмы формирования у молодёжи национальной гордости и духовной зрелости.

Ключевые слова: национальное воспитание, народная педагогика, педагогический механизм, психологический 
механизм, духовность, национальные ценности, обычаи, традиции, молодое поколение, развитие личности, 
патриотизм, национальное самосознание.

KIRISH
Bugungi globallashuv sharoitida yosh avlodni milliy ruhda tarbiyalash, ularda milliy o‘zlikni anglash, 

tarixiy xotira va ma’naviy qadriyatlarga hurmat tuyg‘usini shakllantirish ta’lim tizimining ustuvor vazifalaridan 
biri hisoblanadi [1]. Jamiyat taraqqiyoti bevosita ma’naviy yetuk, mustaqil fikrlaydigan va vatanparvar shaxs
larni voyaga yetkazish bilan bog‘liq [2]. Shu nuqtai nazardan, xalq pedagogikasi yoshlar tarbiyasida muhim 
ijtimoiy-pedagogik omil sifatida namoyon bo‘ladi [3].

Bugungi globallashuv jarayonlari sharoitida yosh avlodni milliy va umuminsoniy qadriyatlar ruhida tarbi-
yalash masalasi ta’lim-tarbiya tizimi oldida turgan eng muhim vazifalardan biri hisoblanadi. Axborot oqimining 
keskin ortishi, madaniyatsiz omillarning yoshlar ongiga ta’siri kuchayib borayotgan bir davrda ularni milliy 
o‘zlikni anglash, ma’naviy barkamollik, vatanparvarlik va ijtimoiy mas’uliyat ruhida tarbiyalash zarurati yanada 
ortmoqda. Bu jarayonda xalq pedagogikasi boy meros sifatida alohida ahamiyat kasb etadi.

Davlatimiz Prezidenti Shavkat Mirziyoyev ta’lim-tarbiya masalasiga bag‘ishlangan aksariyat chiqishlarida 
“Har bir ishning ilmi bor”, deb ta’kidlaydilar. Tarbiyaning ham ilmi bor. Uning nomi – pedagogika va bugungi 
kunda psixologiya fani predmetiga ham aylanib ulgirdi. Ayniqsa, farzand tarbiyasi masalasida ota-onalarning 
bilimlari puxta, amaliy bo‘lishi millatimiz uchun hayot-mamot masalasi hisoblanadi. Zero, bu davrda 20 yildan 
keyin keladigan avlod qanday bo‘lishi hal qilinadi. Shuningdek, milliy tarbiya masalasiga qaratilgan tadqiqot-
larimiz va davlatimiz rahbarining tarbiya masalasiga bag‘ishlangan chiqishlari, nutqlari hamda asarlarida milliy 
tarbiya ijtimoiy-psixologik jarayon ekanligi aniqlandi. Ya’ni, tarbiya orqali milliy o‘zlikni anglash mumkin, milliy 
o‘zlikni anglash orqali esa shaxs milliy xarakteri, milliy qadriyatlari va milliy an’analarini bilish mumkin.

Xalq pedagogikasi – bu xalqning asrlar davomida to‘plagan tarbiyaviy tajribasi, urf-odatlari, an’analari, 
marosimlari, og‘zaki ijodi, pand-nasihatlari va axloqiy qarashlari majmuidir. Ushbu pedagogik meros yosh avlod 
shaxsini shakllantirishda tabiiy, hayotiy va psixologik jihatdan samarali vosita bo‘lib xizmat qiladi. Ayniqsa, milliy 
tarbiya jarayonida xalq pedagogikasining imkoniyatlaridan foydalanish yoshlarning ma’naviy-axloqiy sifatlarini 
rivojlantirish, ularning milliy qadriyatlarga hurmatini shakllantirishda muhim omil hisoblanadi.

Xalq pedagogikasi asrlar davomida shakllangan milliy qadriyatlar, urf-odatlar, an’analar, marosimlar hamda 
og‘zaki ijod namunalari orqali yosh avlodni axloqiy va ma’naviy jihatdan kamol toptirishga xizmat qilib kelgan [4]. 
Unda xalqning hayotiy tajribasi, axloqiy me’yorlari va tarbiyaviy qarashlari mujassam bo‘lib, ular shaxsning ruhiy 
rivojlanishiga bevosita ta’sir ko‘rsatadi [5]. Shu bois, xalq pedagogikasining pedagogik-psixologik mexanizm
larini ilmiy asosda o‘rganish hamda ularni zamonaviy ta’lim jarayoniga integratsiya qilish dolzarb ahamiyat kasb 
etadi [6].

Hozirgi davrda yoshlar ongida milliy qadriyatlarga nisbatan befarqlik, ma’naviy bo‘shliq hamda turli g‘oyaviy 
tahdidlarga nisbatan mafkuraviy immunitetning yetarli shakllanmaganligi kuzatilmoqda [7]. Bu holat milliy tarbiya 
tizimini takomillashtirishni taqozo etadi. Xalq pedagogikasi esa yoshlarning ongiga tabiiy va ta’sirchan vositalar 
orqali ijobiy fazilatlarni singdirish imkoniyatiga ega [8].

Mavzuning dolzarbligi quyidagilar bilan izohlanadi:

•	 milliy tarbiya jarayonida xalq pedagogikasi merosidan samarali foydalanish zarurati;

•	 yoshlar ongida milliy g‘urur va vatanparvarlik tuyg‘ularini mustahkamlash ehtiyoji;

•	 ta’lim tizimida pedagogik va psixologik mexanizmlarni uyg‘un qo‘llash talabi;

•	 globallashuv sharoitida milliy o‘zlikni saqlash va rivojlantirish zaruriyati.

Shu bois, yosh avlodning milliy tarbiyasini shakllantirishda xalq pedagogikasining pedagogik-psixologik 
mexanizmlarini tadqiq etish ilmiy hamda amaliy jihatdan muhim ahamiyatga ega.

MAVZUGA OID ADABIYOTLAR SHARHI
Yosh avlodning milliy tarbiyasini shakllantirish hamda xalq pedagogikasining tarbiyaviy imkoniyatlarini 

o‘rganish masalasi ko‘plab mahalliy va xorijiy olimlar tomonidan tadqiq etilgan. Milliy tarbiya va ma’naviyat 
masalalari I.A. Karimovning asarlarida keng yoritilib, unda yoshlar ongida milliy g‘oya va mafkuraviy immu-
nitetni shakllantirishning ijtimoiy ahamiyati asoslab berilgan.

Pedagogika nazariyasida milliy qadriyatlar asosida tarbiya berish masalalari M.X. To‘xtaxodjayeva, 
O.U.  Xasanboyeva kabi olimlar tomonidan ilmiy jihatdan tahlil qilingan. Xalq pedagogikasining mazmun-
mohiyati, uning tarixiy ildizlari va tarbiyaviy imkoniyatlari B.R. Qodirov hamda boshqa tadqiqotchilar ishlarida 
ochib berilgan.

Psixologik nuqtai nazardan esa shaxs rivojlanishida ijtimoiy muhit va madaniy omillarning o‘rni 
E.G‘. G‘oziyev, Z.T. Nishonova asarlarida yoritilgan. Ular yoshlar ongida qadriyatlar tizimini shakllantirishda 
ta’lim-tarbiya jarayonining psixologik mexanizmlarini asoslab berganlar.

Shuningdek, zamonaviy pedagogik texnologiyalar asosida milliy tarbiya jarayonini tashkil etish masalalari 
B.X. Raximov va boshqa olimlar tadqiqotlarida ko‘rib chiqilgan. Biroq mavjud tadqiqotlarda xalq pedagogi-
kasining aynan pedagogik-psixologik mexanizmlarini kompleks va tizimli yondashuv asosida o‘rganish yetarli 
darajada yoritilmagan. Shu jihatdan mazkur tadqiqot mavzusi ilmiy yangilik kasb etadi.

TADQIQOT METODOLOGIYASI
Tadqiqotning metodologik asosini milliy va umuminsoniy qadriyatlar uyg‘unligi, shaxsga yo‘naltirilgan ta’lim 

tamoyillari hamda tizimli yondashuv tashkil etadi.
Metodologik yondashuv sifatida shaxsning ijtimoiylashuvi, qadriyatlar tizimining shakllanishi va faoliyat 

nazariyasi tamoyillari asos qilib olindi. Tadqiqotda xalq og‘zaki ijodi namunalarining (maqol, matal, ertak, doston 
va marosimlar) tarbiyaviy ta’siri pedagogik-psixologik nuqtai nazardan tahlil qilindi.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

238

2026-yil, aprel, 4(3)-son

Natijada yosh avlodning milliy tarbiyasini shakllantirishda xalq pedagogikasining pedagogik-psixologik 
mexanizmlarini aniqlash va ularni ta’lim jarayoniga samarali integratsiya qilish yo‘llari ishlab chiqildi.

TAHLIL VA NATIJALAR
Tadqiqot jarayonida xalq pedagogikasining yosh avlod milliy tarbiyasini shakllantirishdagi pedagogik-

psixologik mexanizmlari tizimli ravishda tahlil qilindi va quyidagi natijalarga erishildi:

1.	 Qadriyatlar internalizatsiyasi mexanizmi – xalq og‘zaki ijodi (maqol, matal, ertak, dostonlar) orqali 
yoshlar ongiga milliy va axloqiy me’yorlar bosqichma-bosqich singdirilishi aniqlandi. Bu jarayonda emot-
sional ta’sir va identifikatsiya muhim psixologik omil sifatida namoyon bo‘ldi.

2.	 Ijtimoiy o‘rnak (model) mexanizmi – xalq qahramonlari, tarixiy shaxslar va ideal obrazlar misolida yoshlar 
ongida vatanparvarlik, jasorat, halollik kabi fazilatlar shakllanishi kuzatildi.

3.	 An’ana va marosimlar orqali ijtimoiylashuv – milliy urf-odat va marosimlarda ishtirok etish yoshlarning 
ijtimoiy tajriba orttirishiga, jamoaviylik va mas’uliyat hissining rivojlanishiga xizmat qilishi aniqlandi.

4.	 Refleksiya va o‘zlikni anglash mexanizmi – xalq pedagogikasi namunalari asosida olib borilgan suhbat 
va muhokamalar yoshlarning milliy o‘zligini anglash darajasini oshirishi isbotlandi.

5.	 Integrativ yondashuv samaradorligi – xalq pedagogikasi elementlarini zamonaviy pedagogik texnologi-
yalar bilan uyg‘unlashtirish ta’lim jarayonida yuqori motivatsiya va faollikni ta’minlashi aniqlangan.

Natijalar shuni ko‘rsatdiki, xalq pedagogikasiga asoslangan tarbiyaviy ishlar yoshlarning ma’naviy barka-
molligi, milliy g‘ururi va ijtimoiy faolligini oshirishga ijobiy ta’sir ko‘rsatadi.

Olingan natijalar mavjud pedagogik va psixologik nazariyalar bilan uyg‘unlikda tahlil qilindi. Xalq pedagogi-
kasining tarbiyaviy ta’siri shaxs rivojlanishining ijtimoiy-madaniy omillar bilan bog‘liqligini tasdiqlaydi. Ayniqsa, 
qadriyatlar tizimining shakllanishida emotsional-ta’sirchan vositalarning ustuvorligi muhim ahamiyat kasb etadi.

Muhokama jarayonida quyidagi jihatlar alohida ta’kidlandiki: xalq pedagogikasi vositalarini faqat an’anaviy 
shaklda emas, balki interaktiv metodlar asosida qo‘llash zarurati; tarbiyaviy jarayonda oila, maktab va mahalla 
hamkorligini kuchaytirish ehtiyoji; globallashuv sharoitida milliy identitetni mustahkamlashda xalq pedagogi-
kasining himoya (immunitet) mexanizmi sifatidagi roli; yoshlarning individual-psixologik xususiyatlarini inobatga 
olgan holda tarbiyaviy ishlarni tashkil etish zaruriyati.

Shuningdek, ayrim cheklovlar ham aniqlandi. Xalq pedagogikasi namunalari barcha yosh toifalari uchun bir 
xil darajada samarali bo‘lmasligi mumkin va ularni zamonaviy yoshlar ehtiyojlariga moslashtirish talab etiladi.

Mazkur ishda xalq pedagogikasi nazariyasi va uning pedagogik-psixologik asoslari tahlil qilinadi. Xalq 
pedagogikasi – bu xalq tajribasiga asoslangan tarbiya va ta’lim jarayonlari tizimi bo‘lib, uning g‘oyalari avlodlar 
davomida shakllanib, turli madaniy va ijtimoiy kontekstlarda samarali qo‘llanilgan. Ishda xalq pedagogikasi 
nazariyasining asosiy tamoyillari, tarbiyaning mazmuni va usullari hamda psixologiya fanidan olingan bilimlar 
bilan uyg‘unlashuvi tahlil qilinadi. Shuningdek, milliy pedagogik tajribaning zamonaviy ta’lim tizimidagi ahami-
yati va uning bola shaxsini rivojlantirishdagi roli ko‘rsatib berilgan.1

XULOSA VA TAKLIFLAR
Umuman olganda, tadqiqot natijalari xalq pedagogikasining pedagogik-psixologik mexanizmlari yosh avlod 

milliy tarbiyasini shakllantirishda muhim metodologik va amaliy asos bo‘lib xizmat qilishini ko‘rsatdi.
Mazkur tadqiqot natijalari yosh avlodning milliy tarbiyasini shakllantirishda xalq pedagogikasining peda-

gogik-psixologik mexanizmlari muhim nazariy va amaliy ahamiyatga ega ekanligini ko‘rsatdi. Xalq pedagogi-
kasi asrlar davomida shakllangan milliy qadriyatlar, urf-odatlar, an’analar va og‘zaki ijod namunalari orqali shaxs 
ma’naviyatini boyitish, milliy o‘zlikni anglash va ijtimoiy faollikni rivojlantirishga xizmat qiladi.

Tadqiqot davomida aniqlanishicha, qadriyatlar internalizatsiyasi, ijtimoiy o‘rnak (model) asosida tarbiya, 
an’ana va marosimlar orqali ijtimoiylashuv, refleksiya hamda o‘zlikni anglash mexanizmlari yoshlar ongida milliy 
g‘urur va vatanparvarlik tuyg‘ularini shakllantirishda samarali vosita hisoblanadi. Ayniqsa, pedagogik ta’sirning 
psixologik jihatlari – emotsional ta’sirchanlik, identifikatsiya, motivatsiya va faol ishtirok omillari yuqori natijador-
likni ta’minlaydi.

1	 X.E.Tuychiyev, O.K. Kadambayeva,  XALQ PEDAGOGIKASI NAZARIYASI VA UNING PEDAGOGIK-PSIXOLOGIK ASOS
LARI , RAQAMLI JAMIYAT VA PSIXOLOGIK SALOMATLIK: MUAMMO VA YECHIMLAR mavzusidagi xalqaro ilmiy-amaliy konferen-
siyasi: Vol. 1 No. 1 (2026)

Shuningdek, xalq pedagogikasi elementlarini zamonaviy pedagogik texnologiyalar bilan uyg‘unlashti-
rish ta’lim-tarbiya jarayonining samaradorligini oshiradi. Bu esa milliy va umuminsoniy qadriyatlar uyg‘unligini 
ta’minlash, yoshlarni globallashuv sharoitida mafkuraviy tahdidlardan himoya qilish hamda ularning ma’naviy 
barkamolligini mustahkamlashga xizmat qiladi.

Yosh avlodning milliy tarbiyasini shakllantirishda xalq pedagogikasining pedagogik-psixologik mexanizmla-
rini tizimli va ilmiy asosda qo‘llash zamonaviy ta’lim tizimining ustuvor yo‘nalishlaridan biri bo‘lib qoladi. Mazkur 
yo‘nalishda olib boriladigan ilmiy izlanishlar va amaliy tajribalar milliy tarbiya samaradorligini yanada oshirishga 
xizmat qiladi.

1.	 Karimov I.A. Yuksak ma’naviyat – yengilmas kuch. – T.: Ma’naviyat, 2008. 
2.	 To‘xtaxodjayeva M.X. Pedagogika nazariyasi. – T.: O‘qituvchi, 2010. 
3.	 Qodirov B.R. Xalq pedagogikasi asoslari. – T.: Fan, 2005. 
4.	 Safarova R. O‘zbek xalq og‘zaki ijodi va tarbiya masalalari. – T.: Fan, 2009. 
5.	 G‘oziyev E.G‘. Umumiy psixologiya. – T.: O‘qituvchi, 2012. 
6.	 Nishonova Z.T. Ta’lim va tarbiya psixologiyasi. – T.: O‘zbekiston, 2011. 
7.	 Yuldashev J.G‘. Yoshlar ma’naviyati va mafkuraviy immunitet. – T.: Ma’naviyat, 2015. 
8.	 Xasanboyeva O.U. Pedagogika tarixi. – T.: Fan va texnologiya, 2013. 
9.	 Abdullayeva Sh.A. Milliy tarbiya nazariyasi. – T.: Tafakkur, 2016. 
10.	 Akbarov M. Xalq pedagogikasi: nazariya va amaliyot. – T.: O‘zbekiston universiteti nashriyoti, 2020. 
11.	 Avliyaqulov N.X. Zamonaviy o‘qitish texnologiyalari. – T., 2001. 
12.	 Борисова Е.М. Professional self-determination: personal aspect: Doctoral dissertation. – 1995.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

522

2026-yil, aprel, 4(3)-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

